أريدج . . . !!! 
                                             عندما دق الحب بابنا مرة أخرى !  
أريدج دمعة أمي وخد عراقي 
وأريدج عنفوان الغيرة في إحساس راقي 
وأريدج ضحكة أطفال الجوامع والكنائس 
نشنش لريحة سوالفهم زقاقي 
أريدج نسخة من كل حب حقيقي 
بيها أشبّع نرجسيتي 
وبيها أسكي ورود بيتي 
وبيها أمشط للقصيدة التبني صيتي 
وبيها أدّلّع وأغور كل رفاقي 
آآه منج يا نبع ماي وهوه 
وآآخ منج انتي مثل العيد – فرحة 
وجيتوا للدنية سوة 
وأووف منج – ترفة 
مجموعة فراشات وعصافير وضوه 
أريدج صم شعور نرشة علروح 
وأريدج واهلية وشمة بخور 
وأريدج بيت عز وملكه ملهوف 
وأريدج شيلة تتمكيج للعكال 
أريدج يا ( الهة حبي ) انتي 
( شيراز)ـج أنه البيه ذبتي انتي 
تمنيت آنه عيسه اللي بصليبج 
حته أغفه عله صدرج ليل ونهار 
مشكلتي أحبج من صدك والله 

آنه الربيت قلبي عله الحزن والآه 
ويلاه ومن أكولن حيل ويلاه 
أحس العراق يبجي وآنه وياه 
من راح آنه أسافر انتي وياي 
بضحكتج ؛ لون عينج ؛ ريحتج هاي 
وأسولف لهلي عنج كلش هواي 
ويظل ( عبدالله عبدالواحد ) يغني : 
أحبج والله أحبج يا . . . . 
لذلك : آنه أريد أسمع ( أحبك ) منج هواي 

نموت احنه نعم ؛ بس حبنه يبقه يعيش 
والعشاك تنحت حبنه تمثال 
                                                                  عبدالله عبدالواحد     
                                                                    العراق – البصرة 

